
O‘QUV JARAYONLARINI TASHKIL ETISH VA 
BOSHQARISH SAMARADORLIGINI OSHIRISH

Tilakov Sherzod
QarDU tayanch doktoranti

Annotatsiya: Maqolada oliy ta’limning qamrov darajasini oshirish, ta’limda pedagogik jarayonlarni tashkil etish va 
boshqarish yo‘nalishlari, malakali mutaxassislarni tayyorlashda uzluksiz ta’lim tizimida ta’lim-tarbiya jarayonlarini oqilona 
tashkil etish va takomillashtirish, ta’lim muassasasi rahbarlari hamda pedagog xodimlarning malakasini oshirish va qayta 
tayyorlash tizimlarini to‘g‘ri shakllantirishning nazariy asoslari bilan bog‘liq taklif va tavsiyalar ishlab chiqilgan.

Kalit soʻzlar: o‘quv jarayonlari, boshqarish, samaradorlik, ta’lim-tarbiya jarayonlari, ta’lim muassasasi, oliy ta’limga qamrov 
darajasi.

Abstract: The article develops proposals and recommendations for increasing the level of coverage of the population 
with higher education, directions for the organization and management of pedagogical processes in education, rational 
organization and improvement of educational processes in the system of continuous education in the training of qualified 
specialists, as well as the theoretical foundations for the correct formation of systems for improving the qualifications of 
heads of educational institutions and teaching staff.

Key words: educational processes, management, efficiency, educational process, educational institution, level of coverage 
by higher education.

Аннотация: В статье разрабатываются предложения и рекомендации по повышению уровня охвата населения 
высшим образованием, направлениям организации и управления педагогическими процессами в образовании, 
рациональной организации и совершенствованию учебно-воспитательных процессов в системе непрерывного 
образования при подготовке квалифицированных специалистов, а также теоретическим основам правильного 
формирования систем повышения квалификации руководителей образовательных учреждений и педагогических 
работников.

Ключевые слова: образовательные процессы, управление, эффективность, учебно-воспитательные процессы, 
учебное заведение, уровень охвата высшим образованием.

K I R I S H
Kadrlar tayyorlash sohasidagi davlat siyosati – insonni intellektual hamda ma’naviy-axloqiy jihatdan 

tarbiyalash bilan uzviy bog‘liq bo‘lgan uzluksiz ta’lim tizimi orqali har tomonlama rivojlangan barkamol shaxsni 
shakllantirishni nazarda tutadi. Bu siyosat doirasida ta’lim oluvchilarda bilim olish va yangiliklarni puxta 
o‘zlashtirishga ehtiyojni shakllantirish, asosiy o‘quv-ilmiy va umummadaniy bilimlar bilan birga, milliy hamda 
umumbashariy qadriyatlarga asoslangan ma’naviy-axloqiy fazilatlarni rivojlantirish, ijodiy fikrlash va atrof-
muhitga ongli munosabatda bo‘lish ko‘nikmalarini hosil qilish uzluksiz ta’lim jarayonlarining asosiy vazifalari 
sifatida belgilangan.

Uzluksiz ta’lim tizimida pedagogik jarayonlarni tashkil etish va boshqarish, shuningdek, ularning sifat va 
samaradorligini oshirishga qaratilgan vazifalarni amalga oshirish – ya’ni ta’lim-tarbiya jarayonlari samaradorligini 
ta’minlash – pedagogik jarayonlar ishtirokchilari hisoblangan ta’lim muassasasi rahbarlari, o‘qituvchilar, 
tarbiyachilar va boshqa mutaxassis xodimlarning faoliyatini muvofiqlashtirish mexanizmlarini ishlab chiqish va 
ularni amaliyotga joriy etishni talab qiladi.

Shuningdek, uzluksiz ta’lim tizimida ta’lim jarayoni ishtirokchilari ehtiyojlari, fan, ta’lim va ishlab chiqarish 
sohalarining talablaridan kelib chiqib, raqobatbardosh bitiruvchilar tayyorlash lozim bo‘ladi. Bunda uzluksiz 
ta’lim tizimining asosiy komponentlari – maktabgacha ta’lim, umumiy o‘rta ta’lim, o‘rta maxsus kasb-hunar 
ta’limi, oliy ta’lim, oliy ta’limdan keyingi ta’lim, maktabdan tashqari ta’lim hamda qayta tayyorlash va malaka 
oshirish – o‘zaro integratsiyalashgan holda uyg‘un ishlashi zarur.

Mazkur komponentlarning o‘zaro bog‘liqligi doirasida ta’lim jarayonlari samaradorligini oshiruvchi 
zamonaviy texnologiyalarni tanlash, pedagogik jarayonlarda yuzaga kelayotgan muammolarni o‘rganish va 
ularni bartaraf etish mexanizmlarini ishlab chiqish bugungi kunning eng muhim vazifalaridan biri hisoblanadi.

T A D Q I Q O T  M E T O D O L O G I YA S I
Ushbu tadqiqot ishini amalga oshirishda quyidagi ilmiy usullardan foydalanildi: anketa-so‘rovnoma, ilmiy 

abstraksiya, induksiya va deduksiya, tizimli tahlil.

M A V Z U D A  O I D  A D A B I Y O T L A R  S H A R H I
A.A.Bodalyovning fikricha, insonlar o‘rtasidagi o‘zaro ta’sir inson psixologiyasi va shaxsiy xususiyatlarini 

rivojlanishining eng asosiy omili bo‘lib, mazkur jarayon ishtirokchilarining o‘zaro teng harakatlari shaxslararo 
aloqalarning vujudga kelish sharti hisoblanadi1. 

N.A.Muslimovning ta’kidlashicha, tizimlilik butun olarnning umumiy xususiyatidir. Tabiat, jamiyat, inson 
faoliyati va fikrlashidagi tizimlilik bunga misol bo‘la oladi. Ushbu umumiy xususiyatdan kelib chiqib, “tizimlilik” 
tushunchasini jarayonlar va borliqdagi hodisalarning tizim hosil qila olishi, tizimning mavjudligi, moddiy 
dunyoning hamda uni bilish shakUarining va demak, pedagogik faoliyatning ham tizimli qurilishga ega ekanligi 
to‘g‘risida xulosa chiqarish mumkin2.

N.V.Kuzminaning ta’kidlashicha, ijtimoiy tizimning turlaridan biri hisoblangan pedagogik tizim - insonlarga 
va yosh avlodga ta’lim va tarbiya berish, ta’lim jarayonini tashkil etish maqsadlariga xizmat qiluvchi turli 
strukturaviy va funksional bog‘liq bo‘lgan komponentlar majmuidan iboratdir.

Bizning fikrimizcha, pedagogik tizim umumiy maqsadlar yo‘nalishida, funksional vazifalarni amalga oshirish 
va boshqarishda tashqi muhit bilan o‘zaro ta’sir ko‘rsatuvchi, alohida xususiyatlarga ega bo‘lgan o‘zaro bog‘liq 
qismlarning yaxlit holda vujudga kelishidir.

T A H L I L  V A  N A T I J A L A R
Talabgorlarning oliy ta’limga qamrov darajasini oshirishda axborotlarning yangiligi va ishonchliligi muhim 

ahamiyat kasb etadi. Ularni o‘rganish va ishonchliligini aniqlash jarayonida axborot-tahlil funksiyasi amalga 
oshiriladi.

Axborot-tahlil funksiyasining asosiy vazifasi – uzluksiz ta’lim tizimida tashkil etiladigan va boshqariladigan 
pedagogik jarayonlar hamda uning subyektlari hisoblangan ta’lim oluvchilar to‘g‘risida axborotlar to‘plash, ularni 
muntazam ravishda o‘rganish va tahlil qilish asosida obyektiv baholashni ta’minlashdan iboratdir. Bu jarayonda 
axborotlarning dolzarbligi va ishonchliligi alohida ahamiyat kasb etadi.

Chunki to‘plangan axborotlar mavjud shart-sharoitlar, o‘zaro munosabatlar va ta’lim muhiti holatini, 
shuningdek, ta’lim oluvchilarning qiziqishlari, moyilliklari, individual psixologik xususiyatlari, qobiliyatlari va 
imkoniyatlarini aks ettiradi. Bu esa, o‘z navbatida, pedagogik jarayonlar samaradorligini ta’minlashga xizmat 
qiladi.

Oliy ta’limga qamrov darajasini kengaytirishda rahbarlik uslublarining ahamiyati katta (1-rasm). 

1-rasm. Rahbarlik uslublarining tasniflanishi3

Axborot-tahlil funksiyasini samarali amalga oshirish, uzluksiz ta’lim tizimida tashkil etiladigan va 
boshqariladigan pedagogik jarayonlarning samaradorligini ta’minlash uchun zaruriy axborotlarni to‘plash, 
ularning ahamiyatini, yangiligi va ishonchliligini o‘rganish hamda tahlil qilish asosida obyektiv baholash kabi 

1	 Бодалев А .А . О предмете психологический журнал. - М., 1993.-Т .1 4 . - J 6 5 .- С . 17
2	 Muslimov N.A. Kasb ta’limi o‘qituvchisini kasbiy shakllantirishning nazariy-metodik asoslari.: Ped. ... diss. avtoref. - Toshkent, 2007. 

- B.24.
3	 Muallif tomonidan tuzilgan. 

vazifalarni bajarish lozim bo‘ladi. Bularning barchasi uzluksiz ta’lim tizimida tashkil etiladigan va boshqariladigan 
pedagogik jarayonlarga samarali hamda maqsadga muvofiq ta’sir ko‘rsatuvchi, boshqaruv funksiyalarini amalga 
oshirishga xizmat qiluvchi mexanizm – ya’ni axborot to‘plash metodidan oqilona foydalanishni boshqaruv 
metodlaridan biri sifatida qo‘llash zaruratini belgilaydi.

X U L O S A  V A  T A K L I F L A R
Fikrimizcha, oliy ta’lim tizimida tashkil etiladigan va boshqariladigan o‘quv jarayonlarida xodimlar tomonidan 

qo‘llaniladigan uslublarni quyidagi omillar asosida aniqlash mumkin:
ta’lim jarayonlarida ta’lim oluvchilarning mustaqil va erkin fikrlashi, o‘z fikrini, g‘oya va tushunchalarini erkin 

ifoda etishi hamda turli vaziyatlarga mos ravishda faol ishtirok etish darajasi.
- ta’lim oluvchilaming ilmiy-metodik qo‘llanmalar, topshiriqlarni bajarish yo‘nalishidagi ko‘rsatmalar hamda 

eng yangi, ilmiy asoslangan ma’lumotlar va axborotlar bilan ta’minlanishi; 
- ta’lim jarayonlarida barcha uchun qulay ta’limiy muhitni shakllanishi, ya’ni subyekt-subyekt munosabatlarini 

vujudga kelishi; 
- o‘qituvchilar tomonidan ta’lim-tarbiya jarayonlarida qo‘llanilayotgan uslublar, ya’ni ta’lim oluvchilar bilan 

bo‘ladigan munosabatlarda ularning o‘ziga xos yondashuvi.

